
Efni: Umsögn um frumvarp tíl laga um breytingar á lögum um loftferðir.

Vísað er til bréfs yðar dags. 16. nóvember sl.

í frumvarpi til laga um breytingu á lögum um loftferðir nr. 60/1998 er leitast við að 
styrkja stoðir eftirlitsvalds stofnunarinnar, lögfesta ýmis ákvæði er horfa til aukins öryggis 
flugfarþega og almennings á jörðu niðri auk þess að kveða á um nánar á um ýmis atriði er lúta 
að framkvæmd laganna.

Flugmálastjóm telur mjög mikilvægt að eftirlitsvald hennar sé byggt á skýrum 
lögfestum heimildum og fagnar þeim ákvæðum frumvarpsins sem kveða frekar á um 
eftirlitsheimildir og aðgengi að starfsstöðvum eftirlitsskyldra aðila, áskilnaði um 
viðurkenningu á trúnaðarmönnum eftirlitsskyldra aðila og rétti stoftiunarinnar til að gefa út 
lofthæfi- og rekstrarfyrirmæli. Þessar breytingar eru mjög í takt við þær ábendingar sem að 
stofnuninni beindust í kjölfar úttektar Alþjóðaflugmálastofnunarinnar á yfirvöldum flugmála 
haustið 2000.

Flugmálastjóm leggur þó til breytingu á orðalagi 3. gr. og 15. gr. frumvarpsins þar 
sem í stað orðsins "framkvæmdastjóri" kæmi orðið "ábygðarmanni", enda er hér átt við 
svonefndan ábyrgðarmann ("accountable manager") samkvæmt reglum JAA 
(Flugöryggissamtökum Evrópu) um viðhaldsstöðvar og flutningaflug með flugvélum og 
þyrlum og hefizr sérstaka merkingu í því sambandi. Ábyrgðarmaður flugrekanda eða 
viðhaldsstöðvar hefur í reynd oftast verið einn af framkvæmdastjórum rekstraraðila en þarf til 
að bera sérstaka þekkingu á flugöryggismálum umfram hinn hefðbundna framkvæmdastjóra.

Lagt er til í frumvarpinu að eftirliti verði tekið upp með flugvöllum og flugstöðvum 
sem Flugmálastjóm telur mjög mikilvægt frá sjónarhóli flugöryggis og þeirra alþjóðlegu 
skuldbindinga sem ísland hefur undirgengist, m.a. með Chicago samningnum frá 1944 og 
viðaukum hans og aðild sinni að Evrópusamtökum flugmálastjóma (ECAC). I 8. og 9. gr. er 
tiltekinn 1. árs frestur til að sækja um starfsleyfi til handa þeim flugvöllum og flugstöðvum 
sem starfræktar em við gildistöku laganna. Flugmálastjóm telur að þessi frestur sé mjög 
knappur þar sem um er að ræða alla flugvelli, þar með talda lendingarstaði, á landinu auk 
flugstöðva. Raunhæfari frestur væri a.m.k. 2 ár.

Þá er styrkari stoðum rennt undir starf stofiiunarinnar að flugvemd í frumvarpinu og 
eftirliti og útfærslu flugvemdaráætlana. Flugmálstjóm leggur til að 2. málslið 10. gr. verði 
svohljóðandi: Flugvemdaráætlanir eftirlitsskyldra aðila skulu lagðar fyrir stofnunina til 
samþykktar, en þær skulu m.a. greina viðbrögð við ólögmætum aðgerðum gegn öryggi 
flugsamgangna, fyrirkomulag við öryggisleit á mönnum, leit í farmi og farangri og 
gegnumlýsingu hans, tækjabúnað til slíks starfs, lýsingu gæðakerfa og þjálfimar- og 
neyðaráætlanir.

Tillaga þessi leitast við að skýrar sé kveðið á um efni flugvemdaráætlana, þó ekki sé hér um 
tæmandi talningu að ræða, en rétt þykir að viðbrögð við ólögmætum aðgerðum gegn öiyggi 
flugsamgangna og gerð neyðaráætlana séu tiltekin í málsliðnum meðal annarra þátta.

Mikilvægt skref er stigið í þá átt að kveða skýrt á um aldursmörk flugmanna og 
flugumferðarstjóra, en hingað til hafa slíkar takmarkanir á atvinnuréttindum einungis byggst á 
ákvæðum reglugerðar. Flugmálstjóm leggur þó til breytingar á orðalagi b-liðar 4. gr. 
frumvarpsins að í stað "flugliða" komi orðið "flugmanna". Orðið flugliðar tekur einnig til 
flugvélstjóra og má telja orðið flugliðar mun víðtækara en efni stóðu til við gerð 
frumvarpsins.

Úrræði stofnunarinnar em frekar útfærð í frumvarpinu og er ákvæði um févíti nýmæli. 
Dagsektarákvæði em gerð mun ítarlegri og skýrari.

í 5. og 6. gr. frumvarpsins er kveðið á um refsinæmi tiltekinna athafoa og eða 
athafnaleysi farþega um borð í loftfari. Að mati Flugmálastjómar er hér um mikilvæga viðbót 
við ákvæði núverandi loftferðalaga um hegðun farþega um borð í ljósi sívaxandi tilvika þar 
sem farþegar sýna af sér hegðun sem stofnað getur öryggi loftfarsins í hættu. Eins og fram 
kemur í greinargerð með fhimvarpinu er viðurlagaákvæði svo sem hér greinir sett að 
tilstuðlan Alþjóðaflugmálastofnunarinnar. Tillögur Alþjóðaflugmálastofnunarinnar ganga þó 
ívið lengra en hér er mælt fyrir um, s.s. varðandi útvíkkun refsilögsögunnar frá því 
fyrirkomulagi sem almenn hegningarlög kveða á um og ítarlegri brotalýsingu.

Ýmis atriði er varða framkvæmd laganna em færð til betri vegar, s.s útvíkkun á 
tilkynningarskyldu vegna flugslysa og flugatvika, breytingu á gjalddögum eftirlitsgj alda og 
bann við að skerða bótarétt aðila utan loftfars sem fyrir tjóni verður með 
vátryggingarskilmálum ábyrgðartryggingar samkvæmt XI. kafla laganna.

Flugmálastjóm telur að breytingar þær sem frumvarpið miðar að séu flugöryggi til 
framdráttar og styður framgang frumvarpsins.

